ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ և ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»   ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․  ՀՀ արդարադատության նախարարություն

	01.06.2026թ.

	
	№ /27.4/27758-2026

	««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություն և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու, ինչպես նաև ՀՀ տարածքային կառավարման և ենթակառուցվածքների նախարարությանը գումար հատկացնելու մասին»  Հայաստանի Հանրապետության կառավարության որոշման նախագծի 2-րդ կետի 1-ին ենթակետը անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 11-րդ մասի դրույթներով, որոնց համաձայն՝ նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում: Նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով, մասնավորապես՝ անհրաժեշտ է նշել, թե Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշման 1-ին կետում նոր լրացվող ենթակետը որպես ո՞ր ենթակետ է նախատեսվում լրացնել, քանի որ հիշյալ կետում արդեն իսկ առկա է 1-ին ենթակետ։
	











-Ընդունվել է,
 կատարվել է անհրաժեշտ փոփոխությունը։



	[bookmark: _Hlk205454480]2․ ՀՀ կրթության, գիտության, մշակույթի և սպորտի նախարարություն

	01.06.2026թ.

	
	№ 01/17.2/18663-2026

	[bookmark: _Hlk205455227]Տեղեկացնում եմ, որ ՀՀ կրթության, գիտության, մշակույթի և սպորտի նախարարությունը «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություն և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու, ինչպես նաև ՀՀ տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի վերաբերյալ ընդհանուր առմամբ առարկություններ չունի:
	Միաժամանակ նախագծի կապակցությամբ առաջարկում եմ.
1. Հաշվի առնելով, որ ՀՀ 2026թ-ի պետական բյուջեով «Հայաստան-Դիմակայուն Սյունիք» վարկային ծրագրի շրջանակներում Սիսիանի պետական քոլեջի և Սյունիքի տարածաշրջանային պետական քոլեջի համար նոր շենքերի կառուցման նախագծանախահաշվային փաստաթղթերի գումարն արդեն իսկ հատկացված է՝ առաջարկում եմ նախագծով նվազեցնել ՀՀ պետական բյուջեի 1045 ծրագրի 32005 միջոցառման ՀՀ քաղաքաշինության կոմիտեի գծով նախատեսված գումարից 92,112.5 հազար դրամ գումարը (համապատասխան հավելվածները կցվում են):
2. Նախագծով ՀՀ ԿԳՄՍ նախարարության գծով նախատեսվող գումարը 9 ամսում դարձնել ՆՆՓ-երի մշակման ընդհանուր գումարի 20 տոկոսի չափով (24,462.0 հազար դրամ)՝ հաշվի առնելով, որ էսքիզային նախագծի համար նախատեսվում է նախագծի արժեքի 20 տոկոսը:
	








-Ընդունվել են
կատարվել են անհրաժեշտ փոփոխությունները։


	3․  ՀՀ առողջապահության նախարարություն

	05.06.2026թ.

	
	№ ԱԱ/06.1/18167-2026

	Հայտնում եմ, որ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություն և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու, ինչպես նաև ՀՀ տարածքային կառավարման և ենթակառուցվածքների նախարարությանը գումար հատկացնելու մասին» որոշման նախագծի  վերաբերյալ ՀՀ առողջապահության նախարարության կողմից առարկություն և դիտողություն չկա: 
	Հաշվի առնելով, որ «Դիմակայուն Սյունիք» ծրագրի շրջանակներում իրականացվող աշխատանքների համար ՀՀ առողջապահության նախարարության 2026 թվականի պետական բյուջեով հաստատված է 709,372.9 հազար ՀՀ դրամ` «1053/32008․ «Դիմակայուն Սյունիք» ծրագրի շրջանակներում առողջապահական կազմակերպությունների արդիականացում կառուցում, վերազինում» միջոցառմամբ, ուստի առաջարկում եմ Առողջապահության նախարարության, որպես ԲՍԿ հատկացումները կատարել վերոնշյալ միջոցառումից 709,372.9 հազար ՀՀ դրամի չափով, որից, վարկային միջոցներ` 567,498.3 հազար ՀՀ դրամ և համաֆինանսավորում` 141,874.6 հազար ՀՀ դրամ:

	














-Ընդունվել է 
կատարվել է անհրաժեշտ փոփոխությունը։


	4․ ՀՀ ֆինանսների  նախարարություն

	05.06.2026թ.

	
	№ 01/9-1/14341-2026

	   Ի կատարումն ՀՀ փոխվարչապետի 26.05.2026թ. N 03.1/03.39/17119-2026 հանձնարարականի՝ ՀՀ կառավարության որոշման նախագծի վերաբերյալ, որով առաջարկվում է ԵՆԲ աջակցությամբ իրականացվող «Հայաստան-Դիմակայուն Սյունիք» վարկային ծրագրի շրջանակներում առողջապահության և կրթության ոլորտներում 2026թ. համար նախատեսված աշխատանքներն իրականացնելու նպատակով ՀՀ 2026 թվականի պետական բյուջեի ծախսերի և դեֆիցիտի ավելացմամբ 1212 «Տարածքային զարգացում» ծրագրի նոր՝ «32002. Եվրոպական ներդրումային բանկի աջակցությամբ իրականացվող «Հայաստան-Դիմակայուն Սյունիք» վարկային ծրագրի շրջանակներում կապիտալ ներդրումներ առողջապահության, կրթության և ջրային ոլորտներում» միջոցառմանը հատկացնել 694.0 մլն դրամ (138.8 մլն դրամ ՀՀ կառավարության համաֆինանսավորման գումարը հատկացնելով 1139 ծրագրի «11003. Հարկաբյուջետային ռիսկերի կառավարման պահուստ» միջոցառումից) հայտնում ենք հետևյալը.
1. «Հայաստան-Դիմակայուն Սյունիք» վարկային ծրագրի առողջապահական բաղադրիչի իրականացման համար ՀՀ 2026թ. պետական բյուջեով ՀՀ առողջապահության նախարարության 1053 ծրագրի «32008. «Դիմակայուն Սյունիք» ծրագրի շրջանակում առողջապահական կազմակերպությունների արդիականացում, կառուցում և վերազինում» միջոցառման գծով նախատեսված է 709.4 մլն դրամ (567.5 մլն դրամը՝ վարկային միջոցներ, իսկ 141.9 մլն դրամը՝ ՀՀ կառավարության համաֆինանսավորում)։
Հաշվի առնելով, որ Նախագծով նախատեսվում է վարկային ծրագրի բոլոր բաղադրիչները միավորել նոր միջոցառման ներքո՝ բյուջետային գլխավոր կարգադրիչ (ԲԳԿ) սահմանելով ՏԿԵ նախարարությանը, անհրաժեշտ է 1053 ծրագրի «32008. «Դիմակայուն Սյունիք» ծրագրի շրջանակում առողջապահական կազմակերպությունների արդիականացում, կառուցում և վերազինում» միջոցառման համար նախատեսված միջոցներից (709.4 մլն դրամից) վերաբաշխում կատարելու տարբերակով. 
ա/ 1212-32002 միջոցառման համար պահանջվող 555.2 մլն դրամ վարկային միջոցները հատկացնել 1053-32008 միջոցառման վարկային միջոցներից, 
բ/ 1053-32008 միջոցառման 141.9 մլն դրամ ՀՀ կառավարության համաֆինանսավորման գումարն ուղղել ՀՀ կառավարության պահուստային ֆոնդ՝ 1139 ծրագրի «11001. ՀՀ կառավարության պահուստային ֆոնդ» միջոցառմանը (Նախագծով նախատեսված «11003. Հարկաբյուջետային ռիսկերի կառավարման պահուստ» միջոցառման փոխարեն (քանի որ վերջինս չի կարող հանդիսանալ որպես ֆինանսավորման աղբյուր), որից 138.8 մլն դրամը հատկացնել 1212-32002 միջոցառման համաֆինասավորմանը (11.1 մլն դրամով համալրելով պահուստային ֆոնդը):
2. ՀՀ 2026 թվականի պետական բյուջեով ՀՀ կրթության, գիտության, մշակույթի և սպորտի նախարարության «1045. Մասնագիտական կրթության և ուսուցման» ծրագրի «32005. Մասնագիտական ուսումնական հաստատությունների շենքերի կառուցում» միջոցառման շրջանակներում «Սիսիանի պետական քոլեջ» և «Սյունիքի տարածաշրջանային պետական քոլեջ» ՊՈԱԿ-ների մասնաշենքերի կառուցման նպատակով նախատեսված են համապատասխանաբար 41.9 մլն դրամ և 50.2 մլն դրամ:
Նախագծին կից տեղեկանքի համաձայն` վերոնշյալ քոլեջների մասնաշենքերի կառուցման նախագծահետազոտական աշխատանքներն իրականացվելու է վարկային ծրագրի շրջանակներում (1212-32002 միջոցառմամբ այդ ուղղությամբ նախատեսվում է հատկացնել 126.6 մլն դրամ, որի 25.3 մլն դրամը՝ համաֆինանսավորում):
Հետևաբար, առաջարկում ենք 1045-32005 միջոցառումից քոլեջների գծով 92.1 մլն դրամը նվազեցնել և ուղղել ՀՀ կառավարության պահուստային ֆոնդ։
3. Խմբագարական առումով հայտնում ենք, որ Նախագծի հավելվածներում առկա են անհամապատասխանություններ, մասնավորապես 3-5-րդ, 7-րդ և 9-րդ հավելվածներում 1139 ծրագրից հատկացումները նախատեսվել են «11003. Հարկաբյուջետային ռիսկերի կառավարման պահուստ» միջոցառումից, իսկ 8-րդ և 9-րդ հավելվածներում՝ «11001. ՀՀ կառավարության պահուստային ֆոնդ» միջոցառումից:
Ելնելով վերոգրյալից՝ առաջարկում ենք վերոնշյալ դիտարկումների հաշվառմամբ խմբագրել Նախագիծը և հավելվածները:
	











































-Ընդունվել է 
կատարվել են անհրաժեշտ փոփոխությունները։














-Ընդունվել է 
կատարվել է անհրաժեշտ փոփոխությունը։
























Ընդունվել է 
կատարվել է անհրաժեշտ փոփոխությունը։



	5․  ՀՀ առողջապահության նախարարություն

	18.06.2026թ.

	
	№ ԱԱ//19958-2026

	Ի լրումն ՀՀ առողջապահության նախարարի 04.06.2026թ. թիվ ԱԱ/06.1/18167-2026 գրության՝ առաջարկում  եմ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություն և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ ու լրացումներ կատարելու, ինչպես նաև ՀՀ տարածքային կառավարման և ենթակառուցվածքների նախարարությանը գումար հատկացնելու մասին» որոշման նախագծի  երկրորդ կետը խմբակրել հետևյալ կերպ՝	«Հայաստան-Դիմակայուն Սյունիք» վարկային ծրագրի շրջանակներում նախատեսված առողջապահական հաստատությունների վերազինման, ինչպես նաև որոշ հաստատությունների նախագծանախահաշվային փաստաթղթերի մշակման ծառայությունների ձեռքբերման նպատակով գնման ընթացակարգերի կազմակերպումն ու իրականացումը վերապահել ՀՀ առողջապահության նախարարությանը՝ ի դեմս ՀՀ ԱՆ «Առողջապահական ծրագրերի իրականացման գրասենյակ» պետական հիմնարկի՝ համաձայն հավելված 12-ի։

	






-Ընդունվել է 
կատարվել է անհրաժեշտ փոփոխությունը։




	6․  ՀՀ քաղաքաշինության կոմիտե

	17.06.2026թ.

	
	№ 01/16.1/9931-2026

	Հայտնում եմ, որ ««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N1910-Ն որոշման մեջ փոփոխություններ և լրացումներ կատարելու, ինչպես նաև Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:

	


-Ընդունվել է ի գիտություն




	7․  Հայաստանի տարածքային զարգացման հիմնադրամ

	18.06.2026թ.

	
	№ Ե/01/1936-26

	Քննարկելով ՀՀ վարչապետի աշխատակազմի 17․06․2026թ․ թիվ 02/16.5/20515-2026 գրությամբ ներկայացված «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին» ՀՀ կառավարության որոշման նախագիծը (այսուհետ Նախագիծ),  Ձեզ ենք ներկայացնում Նախագծի խմբագրված տարբերակը։ Միաժամանակ հայտնում ենք, որ առաջարկվող լրացումները քննարկվել են նաև ՀՀ ֆինանսների և ՀՀ առողջապահության նախարարությունների մասնագետների հետ։ 

	












-Ընդունվել է ․





